
SARALASH TEPALIGINING TORMOZLASH POZITSIYALARIDA 

VAGONLAR HARAKAT TEZLIGINI NAZORAT QILUVCHILAR ISH 

SHTATINI ANIQLASH USULINI TADQIQ QILISH 
 

Aripov N.Q.1, Jumayev Sh.B.2, Shukurov N.O‘3. 

Toshkent davlat transport universiteti, (Toshkent, O‘zbekiston) 

 
Annotatsiya: Ushbu maqolada saralash tepaligining tormozlash pozitsiyalarida vagonlar 

harakat tezligini nazorat qiluvchilar ish shtatini aniqlash usuli tadqiq qilingan. 

Shuningdek, maqolada tormoz pozitsiyalarining hisobiy soni, ajratmalar soni, 

ajratmalar uzunligini aniqlash bo‘yicha namunalar keltirilgan. 

Kalit sо‘zlar: tezkor boshqaruv, saralash tepaligi, manyovr ishlari, tormoz pozitsiyalari. 
 

Temir yo‘l transporti vujudga kelgandan buyon mahalliy va chet el olimlari 

tomonidan temir yo‘l stansiyalarida saralash tepaligi jarayonlarini takomillashtirish 

masalalari tadqiq etilgan [1-9]. Lekin, saralash tepaligining tormozlash 

pozitsiyalarida vagonlar harakat tezligini nazorat qiluvchilar ish shtatini aniqlash 

masalalari yetarli darajada o‘rganilmagan. Stansiyasidagi tashish xo‘jaligiga 

aloqador xodimlar (masalan, vagonlar harakat tezligini nazorat qiluvchilar)ning ish 

shtatini aniqlash uchun, saralash tepaligidagi tormoz pozitsiyalari, saralash yo‘llari 

soni va manyovr ishlarining intensivligiga bog‘liq ko‘rsatkichlar muhim ahamiyatga 

ega hisoblanadi. Bunda hisoblash ishlari quyidagi shartga asoslanadiki, oxirgi 

tormoz pozitsiyasida yoki bitta vagonlar harakat tezligini nazorat qiluvchilar 

tomonidan xizmat ko‘rsatiladigan saralash yo‘llaridagi harakatlanuvchi ikkita 

ketma-ket ajratmalar orasidagi interval (iajr) tormozlash uchun zarur bo‘lgan vaqt Tb 

dan katta yoki teng bo‘lishi kerak. Ya’ni: 

𝑖𝑎𝑗𝑟 ≥ 𝑇𝑏      (1) 

Vagonlar harakat tezligini nazorat qiluvchi xodim bir kishini tashkil etganda va 

u tomonidan xizmat ko‘rsatiladigan saralash yo‘llaridagi harakatlanuvchi ikkita 

ketma-ket ajratmalar orasidagi hisobiy interval:  

𝑖𝑎𝑗𝑟 =
𝐿𝑎𝑗𝑟

𝑉𝑡𝑢𝑠ℎ
,  sek.  (2) 

bu yerda 

Lajr – 

hisobiy ajratmaning uzunligi, m.;  

Vtush – hisobiy uzunlikdagi ajratmalarni saralash tepaligidan 

tarqatish tezligi (shu tarkibga mos keladigan ajratmalarni 

tarqatish davomiyligi stansiyaning texnologik jarayonida 

belgilangan me’yorga kuzatish bilan belgilanadi), m/sek. 

Hisobiy ajratmaning uzunligi stansiyaning har bir saralash tizimi uchun 

vagonlar oqimi amaldagi poyezdlar harakat grafigiga kiritilgan o‘sha oyning 

maksimal ish kuni uchun saralash varaqlari yoki natur varaqlari ma’lumotlari 

bo‘yicha aniqlanadi. Ushbu ma’lumotlar quyidagi tartibda guruhlangan (1-jadval). 

1-jadval 

Hisobiy ajratmaning uzunligini aniqlash 

Ko‘rsatkichlarning nomi Ajratmadagi vagonlarning soni 

1 2 3 4 5 5 dan ortiq 

Ajratmadagi vagonlar soni  sh.b. 2328 515 203 106 82 118 

Ajratmalarning 

takrorlanuvchanligi 
% 69,4 15,4 6,1 3,2 2,4 3,5 

Vagonlar harakat tezligini nazorat qiluvchilar tomonidan o‘zi xizmat 

ko‘rsatadigan eng chetki saralash yo‘llariga keladigan ajratmalar orasidagi hisobiy 

interval uchun sarflagan vaqt, bir chetki yo‘lning tormoz pozitsiyasida birinchi 

hisobiy ajratmani tormozlash vaqti (ttor) va keyingi ajratmani tormozlash uchun 

boshqa yo‘lning tormoz pozitsiyasiga o‘tish vaqti (to‘tish) yig‘indisidan iborat: 

Т𝑏 = 𝑡𝑡𝑜𝑟 + 𝑡𝑜′𝑡𝑖𝑠ℎ , sek ----------------------------(3)  

Boshmoq uloqtirgich bilan jihozlangan tormoz pozitsiyalarida hisobiy 

ajratmaning tormozlanish vaqti davomiyligi va vagonlarni tormozlashda alohida 

amallarni bajarish uchun boshqa me’yoriy vaqtlar 2-jadvalga muvofiq tanlanadi. 

2-jadval 

Vagonlarni tormozlashda alohida amallarni bajarish uchun sarflangan 

me’yoriy vaqtlar 
Amallar Vaqt, sek 

Tormoz boshmoqini temir yo‘lga yotqizish yoki uni teskari harakat natijasida 

bo‘shatilganidan keyin vagon g‘ildiragidan olib tashlash 
2 

Bitta vagonning tormozlanishi: 

Saralash parki bo‘g‘izida:  

To‘rt o‘qli 

Olti o‘qli 

Sakkiz o‘qli  

Saralash yo‘llarida: 

To‘rt o‘qli 

Olti o‘qli 

Sakkiz o‘qli 

 

 

3 

4 

5 

 

6 

8 

10 

Vagonlar harakat tezligini nazorat qiluvchi xodimlar o‘tishi uchun masofa 100 m 40-60 

Vagonlarning tormoz maydonchasidan o‘tish 8-10 

Saralash parki bo‘g‘izida vagonlarning tormozlanishi: 

Saralash parki bo‘g‘izida vagonlar harakat tezligini nazorat qiluvchilarning 

soni quyidagi formula orqali hisoblanadi: 

𝑅𝑏 =
К𝑡.𝑝.

𝑘𝑡.𝑝.
, kishi     (4) 

bu yerda 

Кt.p. – 

saralash parkining bo‘g‘izidagi tormoz pozitsiyalarining 

umumiy soni;  

kt.p. – saralash parkining bo‘g‘izidagi vagonlar harakat tezligini 

nazorat qiluvchi bitta xodim tomonidan xizmat ko‘rsatilishi 

mumkin bo‘lgan tormoz pozitsiyalari soni. 

Kt.p. qiymati quyidagi formula bo‘yicha hisoblanadi: 

𝑲𝒕.𝒑. =
𝒊𝒂𝒋𝒕

𝑻𝒃
, sh.b.     (5)  

bu yerda iajr – (2) formula bo‘yicha ajratmalar orasidagi hisobiy interval. 

(3) formuladagi ttor qiymati 2-jadvalga muvofiq qabul qilinadi, shuningdek to‘tk 

quyidagi formula bilan aniqlanadi: 

𝒕𝒐′𝒕𝒌 =
𝑳𝒐′𝒕𝒌

𝑽𝒐′𝒕𝒌
,  sek.      (6)  

bu yerda 

Lo‘tk – 

birinchi tormozlanish uchun tormozlanish masofasini 

tanlashni hisobga olgan holda, bir tormoz pozitsiyasidan 

boshqasigacha bo‘lgan masofa, m; 

vo‘tk  –  o‘tish tezligi, m/sek. 

Vagonlar harakat tezligini nazorat qiluvchilar sonini aniqlash uchun  

(4) formuladagi ma’lumotlardan foydalanib, bir smenada tormoz pozitsiyalariga 

xizmat ko‘rsatish uchun zarur bo‘lgan hisobiy sonini qabul qilamiz. 

Masalan (“Ch” stansiyasining ma’lumotlari) 

Agar stansiyaning bo‘g‘izida uchta tormoz pozitsiyasi mavjud bo‘lsa, smenada 

saralash parkining bo‘g‘izidagi vagonlar harakat tezligini nazorat qiluvchi xodimlar 

sonini aniqlaymiz. 

Berilgan:  

Lajr=15 m; Vtush=1,25 m/sek; ttor=6 sek; Vo‘tk=1,4 m/sek; Кt.p.=3 sh.b.;  

Lo‘tk=4 m. 

Hisoblash: 

Vagonlar harakat tezligini nazorat qiluvchilar soni bitta bo‘lganda, ular xizmat 

qilishi mumkin bo‘lgan tormoz pozitsiyalarining soni (5-formula): 

𝐾𝑡.𝑝. =
𝑖𝑎𝑗𝑟

𝑇𝑏
=

𝐿𝑎𝑗𝑟

𝑉𝑡𝑢𝑠ℎ
: (

𝐿𝑜′𝑡𝑖𝑠ℎ

𝑉𝑜′𝑡𝑖𝑠ℎ
+ 𝑡𝑡𝑜𝑟) = 𝑙𝑎𝑗𝑟: [𝑉𝑡𝑢𝑠ℎ ∙ (

𝐿𝑜′𝑡𝑘

𝑉𝑜′𝑡𝑘
+ 𝑡𝑡𝑜𝑟  )] =

15: [1,25 ∙ (
4

1,4
+ 6)] = 1,35 sh.b. 

Bir smenadagi vagonlar harakat tezligini nazorat qiluvchilar soni  

(4-formula): 

𝑹𝒔.𝒃 =
𝟑

𝟏,𝟑𝟓
= 𝟐, 𝟐𝟐 kishi 

Shunday qilib, xodimlarning kechayu-kunduz ishlashini va ish haqi fondiga 

o‘tkazish koeffitsientini hisobga olgan holda ish haqi fondi tuziladi: 

𝑾𝒔𝒑 = 𝑹𝒃 ∙ 𝑲𝒔𝒑 ∙ 𝑲𝒈𝒓 = 𝟐, 𝟐𝟐 ∙ 𝟒, 𝟑𝟒 ∙ 𝟏, 𝟏 = 𝟏𝟎, 𝟔 kishi  

Saralash yo‘llarining boshida vagonlarni tormozlash. 

Boshmoq uloqtirgich joylashgan saralash yo‘llarining tormoz pozitsiyalari 

orasida vagonlar harakat tezligini nazorat qiluvchilari o‘tishining texnologik vaqti:  

- saralash yo‘llari bir tomonlama 

𝒕𝒐′𝒕𝒌 =
𝒆

𝑽𝒐′𝒕𝒌
∙ (𝑷𝒃 − 𝟏), sek.    (7) 

- ikkita bir xil saralash yo‘llarida bitta yo‘l oralig‘i tarafida 

𝒕𝒐′𝒕𝒌 =
𝒆

𝑽𝒐′𝒕𝒌
∙ (𝑷𝒃 − 𝟐), sek.    (8) 

bu 

yerda e – 

tormoz pozitsiyalari joylashgan hududdagi saralash 

yo‘llarining o‘qlari orasidagi masofa, m; 

Pb – vagonlar harakat tezligini nazorat qiluvchilar tomonidan 

xizmat ko‘rsatiladigan saralash yo‘llarining soni; 

Birinchi holatda 

𝑷𝒃 =
(𝑳𝒂𝒋𝒓−𝑽𝒕𝒖𝒔𝒉∙𝒕𝒕𝒐𝒓)∙𝑽𝒐′𝒕𝒌

𝒆∙𝑽𝒐′𝒕𝒌
+ 𝟏     (9) 

Ikkinchi holatda 

𝑷𝒃 =
(𝑳𝒂𝒋𝒓−𝑽𝒕𝒖𝒔𝒉∙𝒕𝒕о𝒓)∙𝑽𝒐′𝒕𝒌

𝒆∙𝑽𝒕𝒖𝒔𝒉
+ 𝟐     (10)  

Smenada saralash parkidagi vagonlar harakat tezligini nazorat qiluvchi 

xodimlar soni: 

𝑹𝒔.𝒃. =
Р𝒔

Р𝒃
, kishi     (11)  

bu yerda 

Ps – 

saralash tepaligidan tarkiblarni tarqatishda ajratmalar 

jo‘natiladigan yo‘llarning soni. 

Pc ni aniqlash uchun saralash varaqlari va natur varaqlari 3-jadvalda jamlanadi, 

ushbu holatda 15 ta saralash yo‘llari hisobga olinadi, bitta 16-holat bundan 

mustasno. 

Qoida tariqasida,vagonlar harakat tezligini nazorat qiluvchilarning hisobiy 

soni, kasrli son chiqadi. Agar yaxlitlash vaqtida uni 0,5 yoki undan ko‘p miqdorda 

oshirish kerak bo‘lsa, unda smena boshlig‘i ularning sonidan tayinlanadi. 

3-jadval 

Saralash yo‘llarining hisobiy sonini aniqlash 

Poyezd 

raqami 

Saralash tepaligidan 

tarkiblarni tarqatishda 

ajratmalar jo‘natiladigan 

yo‘llarning soni 

Poyezd 

raqami 

Saralash tepaligidan tarkiblarni 

tarqatishda ajratmalar 

jo‘natiladigan yo‘llarning soni 

3524 11 3526 12 

3710 15 3716 16 

2916 10 3718 10 

2018 12 va h.k. … 

3712 15 

Vagonlar harakat tezligini nazorat qiluvchilar soni to‘rt yoki undan ortiq bo‘lsa, 

ularga boshliq qo‘shimcha ravishda tayinlanadi. Vagonlar oqimi amaldagi poyezdlar 

harakat grafigiga kiritilgan va mazkur oyning maksimal ish kuni uchun saralash 

varaqlari yoki natur varaqlari ma’lumotlari bo‘yicha aniqlangan, saralash 

yo‘llarining eng ko‘p soni (alohida hollar bundan mustasno) hisobga olinadi. 

Masalan (“X” stansiyasining ma’lumotlari) 

Saralash parkidagi boshmoq uloqtirgichlar (har bir saralash yo‘lida bir 

tomonlama) joylashgan doimiy tormoz pozitsiyalarida vagonlar harakat tezligini 

nazorat qiluvchilar sonini aniqlaymiz. 

Berilgan:  

Lajr=15 m; Vtush=0,8 m/sek; ttor=12 sek; Vo‘tk=1,4 m/sek; е=5,49; Рs=10. 

Hisoblash: 

Vagonlar harakat tezligini nazorat qiluvchilar soni bitta bo‘lganda, ular xizmat 

qilishi mumkin bo‘lgan saralash yo‘llarining soni: 

- boshmoq uloqtirgichlar bir tomonlama joylashganda (10-formula)  

𝑷𝒃 =
(𝟏𝟓−𝟎.𝟖∙𝟏𝟐)∙𝟏.𝟒

𝟓.𝟒𝟗∙𝟎,𝟖
+ 𝟏 = 𝟐, 𝟕 kishi 

Smena boshliqlarini hisobga olgan holda, (11)-formulaga ko‘ra bir smenada 

vagonlar harakat tezligini nazorat qiluvchilar soni miqdori: 

𝑹𝒔.𝒃. =
𝟏𝟎

𝟐,𝟕
= 𝟑, 𝟕 kishi 

Shunday qilib, xodimlarning kechayu-kunduz ishlashini va ish haqi fondiga 

o‘tkazish koeffitsientini hisobga olgan holda ish haqi fondi tuziladi: 

𝑾𝒔𝒑 = 𝑹𝒃 ∙ 𝑲𝒔𝒑 ∙ 𝑲𝒈𝒓 = 𝟑, 𝟕 ∙ 𝟒, 𝟑𝟒 ∙ 𝟏, 𝟏 = 𝟏𝟕, 𝟕 kishi 

Xulosa sifatida shuni aytish mumkinki, maqolada tadqiq etilgan usul  

yordamida saralash tepaliklari (yirik va kam quvvatli)da, yarim saralash 

tepaliklarida va maxsus profildagi tortuv yo‘llarida vagonlar harakat tezligini 

nazorat qiluvchilar sonini aniqlash mumkin. Vagonlarni ketma-ket yoki turtki usuli 

bilan maxsus profilga ega bo‘lmagan tortuv yo‘llarida saralashda ularni tormozlash 

uchun manyovr brigadasi tarkibiga faqat bitta vagonlar harakat tezligini nazorat 

qiluvchi kiritiladi. Mahalliy sharoitlardan kelib chiqqan holda, manyovr ishlari soni 

kam bo‘lganda uning vazifalari poyezd tuzuvchisi yoki u’ning yordamchisi 

tomonidan amalga oshirilishi mumkin.  

